
PERSOANEN:

KAREL - pake, slichslim, gewykst, beret, altyd yn foar in geintsje.
70/75 jier.

LENA - beppe, leaf minske, lykwols wat betize, soarget ek foar in
soad betizing, sawat like ald as pake.

MARTA - boerinne, skoandochter, deun, sunich, jaloersk, nijsgjirrich,
robast en lomp, enerzjyk, alderwetsk yn de klean, holdoek,
alderwetske ferskining, sawat 50 jier.

PAUL - man fan Marta, boer, ienfaldich, goede man, robust, korrekt,
ek alderwetsk yn de klean, sawat like ald as Marta.

SYLVIA - dochter fan Paul en Marta, studinte, sympatyk, modern,
slim, sawat 25 jier.

THOMAS - de ‘stikeme’ freon fan Sylvia, sjocht der ‘cool’ ut,
oangenaam persoan, slichslim, sawat 25/30 jier.

BEN - fersekeringsadviseur en ferkeaper fan stofstgers, Gnskuldich,
soms helpleas en Gnhandich, 30 — 50 jier.

HANS - in elegante man 0t de stéd, fatsoenlike manieren, foarsichtich
en 6fhaldend persoan, 40 — 50 jier,

LAURA - syn frou, praat ABN, arrogant, opsichtich en dominant
persoan, 40 — 50 jier.



DEKOR:

It spilet him bltendoar 6f, foar in grutte buorkerij. Rjochts de buorkerij,
mei in doar en in rat. Dérfoar in tafel, in bank en stuollen, mar wol
alles ienfaldich en sober ynrjochte. Hjir wenje Paul en Marta.

Links it lytse part, dér wenje pake en beppe. It sjocht der gesellich ut,
mei in doar, in rat en eventueel in 6fdakje. Lytse tafel en stuollen en
lytse bank. Blommen en planten.

Op de achtergrin in houten of stiennen houtskuorre. Links en rjochts
dérfan kinne je nei achteren. Yn de houtskuorre sit in [0k dér't pake
him achter ferstopje kin en ek sa wer foar’t ljocht komme. At dat net
kin, kin it faaks ek mei in hlGnehok, in houtbult of wetterput oplost
wurde.



EARSTE BEDRIUW

(Paul en Marta sitte by de tafel, op de tafel stean allinne twa kopkes
en twa stikjes boéle, pake en beppe sitte oan in moai oansetten tafel)

MARTA: Kom op Paul, sis tsjin jim heit dat er noch bést wat dwaan
kin. Us heit hat oan syn fiif en santichste ta bealge en is der dea by
delfallen. Dat sil him dér net gebeure.

PAKE: Mei sa’n dochter soe ‘k ek leaver omfalle ynstee fan troch te
leven.

MARTA: Paul, hy soe op syn minst wat yn de stal dwaan kinne, sis
dat mar. Mar nee, hy ferdocht syn tiid leaver en fergriemt syn jild
oan dat nijerwetske guod! Ik ha ‘t altyd al sein, hy is leaver op it
plak dér’t it wurk dien is en it iten noch net. (Paul sliept, striehoed
foar ‘t gesicht en snoarket)

PAKE: Beppe, sis tsjin har dat wy al lang ferhongere wiene at we it
fan har ha moasten. Dy is sa deun dat se de molke, dy’t de kat
stean lit, noch at it bakje slikket.

BEPPE: (knikt mei de holle en breidet) Ja, ja, ferhongere...

MARTA: Paul, wat moat jim heit op syn fiif en santichste noch mei
sa’n moderne telefoan, in kompjater en in hagelnije motor mei
sydspan? Dat is jild fergriemen. Hy soe better wat sparje kinne.
Allinne deselden dy’t sparje hawwe wat om nei te litten. (se skoddet
Paul trochelkoar) Kom op, sis dat dan!

PAUL: (fearret even op) Hin, wat? Oh ja, heit, do hast it sels heard
wat se sei... (sliept fierder)

PAKE: Beppe, sis tsjin har dat ik noch leaver alles oan de
dierbeskerming neilit as dat sy der mei oan de haal giet.

BEPPE: (knikt de hiele tiid) Ja, ja, de dierebeskerming...

MARTA: Hy is ek noch by steat en doch dat, sa achterbaks is hy wol.
Paul, wat moat hy mei in motor mei sydspan? (se skoddet him wer)
Sis do ek es wat!

PAUL.: (fearret even op) Oh ja, hy hat it doch heard... (sliept fierder)

PAKE: Beppe, sis dat it har neat oangiet! En sis tsjin har...

BEPPE: (skrikt) Oh jee... yn fredesnamme...

PAKE: (besoarge) Lena, wat is der?

BEPPE: Oh jee, ik ha in stek falle litten.

PAKE: (ferromme) Dat is net sa slim wol? Kom skat, ik sil noch in
cappuccino foar dy helje. (6f mei it kopke)

MARTA: No hellet er wer sa’n cappuccino ut dy nijmoadrige
kofjesetmasine fan hast tlGzen euro, dat is doch werklik net te
leauwen! En dan ek noch farsk gebak fan de echte bakker, en dat

midden yn de wike. (skoddet) Paul, moat dat beslist? Is in gewoan
kop kofje, lykas by Us, net goed gendch? (se doopt in koarste yn
de kofje en yt dy op)

PAKE: (werom mei it kopke) Sa! En ik ha ek noch in sGkelaadsje foar
dy meinommen.

PAUL.: (sjocht mei langstme nei links) Hmmm, dér soe ik ek wol...

MARTA: (Gnderbrekt) Dat soest net!! Of bisto soms krekt sa’'n
jildfergriemer as jim heit? Fan al dat swiete guod wurdst allinne mar
grou. Aansen past dyn troupak net mear. En dat kinst bést noch es
oan ha by in begraffenis of sa. (se wiist nei pake) Boppedat is dat
swiete guod net goed foar dyn tosken. Aansen bist wit ik hoefolle
kwyt oan de toskedokter. Dy syktekostefersekering betellet
tsjintwurdich neat mear.

PAKE: Mei dat gebit fan har hoecht se net nei de toskedokter, earder
nei in poatbekapper. Dy hat gjin hier op de tosken, mar boarstels.
(hy hapt smaaklik in stikje gebak nei binnen, Paul sjocht it him hast
ut de male en slikket him om de lippen, pake smyt him in stikje ta
en Paul yt it gau op)

BEPPE: Ja, ja, boarstels...

MARTA: Ferfelend wéze, kogje, slikje, dat docht er it leafst de hiele
dei! (strang) Paul, wat hasto dér?

PAUL.: (ferstoppet it) Neat.

MARTA: (pakt it him 6f) Tink derom hin! Begjinsto no ek al mei dat
fergriemen? Dat bewarje wy foar Sylvia, dy komt hjoed thds ut
Itaalje. (sacht tsjin Paul) Soargje datst noch ien te pakken krijst! Dy
beide ald striken kinne wol mei wat minder ta.

PAUL: (pakt de krante en blédet der wrevelich yn) Marta, wurdt it net
es tiid dat wy sels de krante krije? Altyd dy fan pake en in dei te let!

MARTA: Sels in krante? Dér stiet neat oars yn as dy fan pake! Hy
giet alle dagen om fiif oere fan ‘t béd sadat er as earste de krante
pakke kin. Omdat er ‘m us net gunt!

PAKE: Ik betelje der ek foar, skoandochter! Do bist sa deun, datst de
letters noch Gt de krante knippe soest atst der séd fan wurde koest.

BEPPE: Ja, ja, séd wurde...

PAUL: (Iést) Harkje! Hijir stiet wat oer in searje ynbraken yn dizze
buert! Dy ynbrekkers ha al in pear huzen leechhelle. Marta, net
ferjitte om de doarren en de ruten ticht te dwaan at wy op it lan
binne.

PAKE: Meitsje dy net drok! Der is gjin better hiemhdn as dy frou fan
dy!

MARTA: By Us is neat te heljen. Dy ynbrekkers kinne better by harren
sjen. Wat moat hy mei in motor en in nijerwetske telefoan?

PAUL: Begjinst no wer? It is doch syn jild?

MARTA: Syn jild? Oare minsken op syn leeftiid sparje, sadat de
erfgenamten wat te ferdielen ha. Mar hy jout alles ut, allinnich mar
om us dwers te sitten! In motor en in telefoan, wat moat hy dér no
mei?

PAKE: De dyk at at ik dy séd bin! En dy telefoan is om mei normale
minsken te praten! En dat sil ik no dwaan! (toetst wat op de mobyl
en giet 6f)

MARTA: Wat in fergriemerij. Do bellest heech Ut es at der ien jierdei
is, of mei de kryst, mar net gewoan midden yn ‘t jier en midden yn
de wike! (se giet fuort en nimt noch in stik gebak mei) Dy binne
doch net goed foar dy beppe. (tsjin Paul) Dat kofjedrinken hat no
lang gendch duorre, kom op, net it lan, de biten wachtsje.

BEPPE: Ja, ja, de biten...

PAUL: (gappet) Kalm oan! We sitte noch gjin tsien minuten.

MARTA: At it oan dy en dy luie heit fan dy lei, hiene we no de biten
noch siedzje moatten. Sjit op! Beppe, do bliuwst hjir sitten en do
beweechst dy net! Breidzje mar lekker fierder. (Paul en Marta 0f)

BEPPE: Ja, ja, breidzje...

PAKE: (op, mei de mobyl) Is dat deune minster einlings fuort?

BEPPE: Wa?

PAKE: Dy moaie skoandochter fan us, wa oars?

BEPPE: Ha wy in skoandochter?

PAKE: Lena! Marta, de frou fan Paul. Hoe is ‘t mooglik dat er sa’n
frou tsjin ‘t liif rint. Lena, do bist hjoed wer bystnder ferjitlik.

BEPPE: Oh Marta. Hiene se wer rizje? Ha ik neat fan murken.

PAKE: Mei dy frou hast alle oeren fan de dei rzje.

BEPPE: Ja, ja, rGzje... (se haldt de sok omheech dy’t se breidet)

PAKE: Wat moat dat foarstelle? Dy sok is fierste lang!

BEPPE: Sok? Och heden! Ik tocht, kom, ik breidzje in sjaal! It is
ommers hast winter. Och heden, dy ald kop...

PAKE: (skoddet de holle) It is midssimmer! (nimt har yn de earmen)
Witst wat, breidzje gewoan fierder. Dy sokken fan dy dat binne de
waarmsten dy’t der binne. En op de motor kin ik wol lange sokken
brlke, dan bliuwe de fuotten lekker waarm.

BEPPE: Wa hat hjir in motor?

PAKE: Lena, ik ha ommers in motor. Dat ha ik al hGindert kear sein.

BEPPE: Ik wit fan neat. (se wiist nei de mobyl) En wat is dat?

PAKE: In mobyltsje! Dat ha ik ek al hGndert kear sein. Sjoch es, Us
beppesizzer sit yn Itaalje en sy en har freon ha Us samar in e-mail
stjoerd.

BEPPE: Soa, soa, dus dy freon hjit Emiel?

PAKE: Nee Lena, net Emiel! Se ha in e-mail stjoerd mei in foto dér’t
sy en dy freon op stean, Ut Itaalje. En dat sit allegear yn dit lytse
kastke! (wiist op de mobyl)

BEPPE: Dus dy Emiel past yn dat kastke? Ja, ja, dy Italjanen binne
faak net sa grut.

PAKE: Nee, nee, nee! Se rint dér staazje. Dat ha ik ek al hindert
kear sein. Yn Itaalje.

BEPPE: Dus doch in Italjaan.

PAKE: Och, lit mar sitte. Witst wat Lena! Wy gean nije wike, at we
fyftich jier troud binne, in wike der op ut. Mei de motor nei Itaalje.

BEPPE: Fyftich jier troud? Wa?

PAKE: Och Lena! Do en...

BEPPE: (ferbjustere) Do? Mei wa?

PAKE: Mei dy! Mei wa oars? WYy fiere hast us fyftichste troudei!

BEPPE: Wat? Wy tegearre? Nee doch! Dat soe betsjutte dat we al
fyftich jier troud binne.

PAKE: Dat binne we ek! Fyftich jier troud, do en ik!

BEPPE: (Gnleauwich) Wy tegearre? Tsjonge. At dat wier is dan is it
hast Us fyftichste troudei.

PAKE: Ja, ja, dat is ek sa! (mei klam) Fyftichste troudei! Fyftich jier
troud! Wy tegearre!

BEPPE: Do hoechst net alles tsien kear te sizzen, ik ha dy wol heard
hear.

PAKE: Moai. En dérom gean wy tegearre op de motor mei fakansje.
Nei it plakje dér’t we fyftich jier lyn op houliksreis west ha.

BEPPE: Mei fakansje? Wy tegearre? Wérom?

PAKE: (fertwivele) Omdat we fyftich jier... Och, lit ek mar, we hawwe
it der net mear oer. Belangryk is allinne dat ik noch likefolle fan dy
hald as doe. Ek al wurdst hieltyd ferijitliker.

BEPPE: Ik ferjitlik? Do wurdst ferjitlik. Oars soest wol witte dat wy
hast fyftich jier troud binne! Hijir, 10k es oan, fynst de sjaal moai?
(IGden yn it has)

PAKE: Stil es even, Lena! Hearst dat? Dy beide soene doch nei ‘t
lan?

BEPPE: Ja, ja, de biten...

PAKE: Biten? Oooh...? (laket) Dy sille doch net op ljochtskyndei...
Soe der noch leafdefjoer? Dat is neat foar Marta, en it is noch lang
gjin kryst, ha, ha. Ik sil foar de wissichheid mar even sjen. (6f)

BEPPE: (de mobyl giet) Och heden, wat is der mei dat ding oan de
han? Dat is grif dy Emiel. (slacht mei de han op de mobyl) Do
bliuwst dér'tst bist, Karel hat no gjin tiid! (de mobyl is stil) Dy
Italjanen ferstean blykber wol Frysk. (breidet)

BEN: (op, mei in aktetas en in koffer) Goemiddei mefrou. Is Snijders
senior ek thas? Ik moat wat mei him beprate.

BEPPE: Wa binne jo? Net dy Emiel Gt Itaalje wol? Dat kin sa hurd
hast net!

BEN: (bdcht) Van Groten, Ben van Groten is de namme.

BEPPE: (laket) Ben van Groten, wat skattich. Mar dat is net Italjaansk
wol?

BEN: Nee, dat kloppet. Ik bin fan Van Groten fersekeringen. ‘Een
verzekering van van Groten (tsjin de seal) helpt u in no time naar
de kloten. (tsjin beppe) Kan u niet begroten’, ha, ha, ha. Wy binne
al jierren suksesfol op it gebiet fan fersekeringen. (lit har in boekje
sjen) Hijir stiet alles yn. Dit boekje, ‘de valkuil van het bedrog’, stean
wy sint jierren op it earste plak fan alle fersekeringen dy’t testen
binne. Sjoch dit Gndfhinklike bléd mar es even yn.

BEPPE: Soa, soa, jo ferkeapje dus kranten. Wy hawwe de krante al.

BEN: Nee, nee, mefrou. |k ferkeapje fersekeringen! ‘Skiede,
angelokken, begraffenissen, wy fersekerje alles, behalve der
erven. ‘Want ligt u eenmaal onder de zoden, dan komen de erven
met hun noden’. Ha, ha, ha, tinke jo wier dat jo goed gensch
fersekere binne mefrou? In fatale fout! Léze jo mar es wat der yn it
boekje stiet oer foldwaande dekking.

BEPPE: Binne dat Fryske of Italjaanske kranten dy’t jo ferkeapje?

BEN: (laket Gnecht) Ha, ha, ha, gjin kranten! Fersekeringen! En dat
stiet allegear yn dit boekje. Ik soe it graach oer jo fersekeringen ha
wolle oant de baas thuskomt.

BEPPE: Ja, ja, jo meie wol tsjin my prate. At ik tagelyk breidzje kin,
fyn ik it goed. Mar wol yn it Frysk graach, want Italjaansk ferstean
ik net. Hoe is ‘t mei ‘t waar yn Itaalje trouwens? (l0d fan in motor
dy’t fuortriidt)

BEN: Grif geweldich, mefrou. Mar ik soe it no graach oer Us
oanbieding ha wolle. Sa ha wy it: ‘Rondom — Zorgeloos - pakket’
foar klanten op leeftiid. Dér sit fan alles yn fan de ekstra fersekering
foar de soarch- oant de begraffenisfersekering. Ik soe jo in
jubileumoanbod dwaan kinne. Sjoch mar even yn it boekje.

BEPPE: Oh sa, dat is ynteressant. Wat kostet dat no, sa’'n krante?

BEN: (ergere) Ik ferkeapje gjin kranten, mar (mei Kklam)
fersekeringen!

BEPPE: Ja, ja. Hoelang ferkeapje jo al kranten?

BEN: (sjocht de oare kant even at) Ik tink dat wy mei it tema
fersekeringen wol wachtsje kinne oant de hear Snijders der is. Tsja,
mefroutsje, sa giet it by my faak. ‘Vader regelt de papieren, moeder
laat de stofdoek zwieren’. En dérom ha ik ek wat foar jo. Want neist

fersekeringen ferkeapje ik ek stofslgers. (hy hellet ien Gt de koffer)
‘Want als het om schoonmaken gaat, raakt men met vrouwen
eerder aan de praat’. En dan binne de besites net hielendal foar
neat.

BEPPE: Soa, soa, foar neat. Dus dy krante is fergees? Dan wol ik ‘m
wol.

BEN: Ik bin ek fertsjintwurdiger fan de ‘Zuigomaat’ en ik ha hjoed in
hiel bysindere oanbieding: de ‘Zuigomaat 3000’. ‘Al is uw woning
nog zo goor, de Zuigomaat die gaat ervoor. Stof en wvuil en
viezigheid, met de Zuigomaat verleden tijd’. Ha, ha, sa simpel is ‘1.
En dat allegear foar de sensasjonele priis fan njoggen en tweintich
hdndert en njoggen en njoggentich euro. At jo kontant betelje krije
jo trije prosint koarting. En omdat jo it binne doch ik der fiif
stofstigersekken by.

BEPPE: By de krante?

BEN: Nee! Neat gjin krante, mar fersekeringen. Fersekeringen en
stofsigers mefrou. Begripe jo it no?

BEPPE: Oooh fersekeringen.

BEN: (docht de stekker yn it stopkontakt, lit de stofsiger sjen, dinset
der wat mei yn it rn) ‘Is moeder soms een keertje ziek, dan zuigt
hij net zo energiek’. Ha, ha, ha. Ha ik jo oertsjlige mefroutsje?

BEPPE: Oh, no ha ik it troch. Jo fersekerje stofsligers.

BEN: Nee, nee en nochris nee! Ik slgje fersekeringen op.... eh... ik
keapje fersekeringen en stofsligers op.... eh... ik ferkeapje se
fansels. Jo bringe my hielendal yn de war mefrou.

BEPPE: Jo meie myn stofstger wol keapje, dy docht it net mear
sjoch. Ik helje ‘m wol even. Stek de earmen even nei foaren en hald
de wol beet, mar net yn de tiis bringe hear. (se wuollet de wol om
syn hannen) Witte jo, ik breidzje dizze sjaal foar pake. (se giet yn
‘e has)

BEN: (mei de wol om de earmen) Dy ald frou is wol wat traach fan
begryp, mar ik tink dat ik hjoed noch wol in goede deal slute kin.
(yn de fierte is in sirene te hearren) Hee, wat soe dér oan de han
wéze?

BEPPE: (komt mei de stofsiger nei bdten, in flesse en in glés) Wa
binne jo ek al wer en wat ferkeapje jo?

BEN: Ben van Groten. Stofslgers en fersekeringen! Foar de safolste
kear!

BEPPE: Och ja, no wit ik it wer. Dit is de stofstiger en hjir is wat
drinken. (se skinkt yn) En jo breidzje ek, of ferkeapje jo allinne de
wol?

BEN: Tanke, dat is aardich fan jo. (drinkt wat omslachtich, hy hat de
wol noch om de earmen) Dat is dus jo stofstiger. (hy Gndersiket de
stofsdger, it snoer komt yn de tiis mei de wol) Dat is hopeleas.

BEPPE: Ja, ja, en hy slcht ek net mear.

BEN: (optimistysk) Ik ha hjir in moaie oanbieding foar jo...

BEPPE: In fersekering foar de stofstger? (se skinkt noch wat drinken
yn)

BEN: Nee, nee, nee! In nije stofsliger en at jo dat wolle ek noch in
fersekering. Sjogge jo mar es... (hy pakt in folder Ut de tas en rekket
noch mear yn de tiis)

BEPPE: En in krante?

BEN: (bytsje lilk) Ik ferkeapje gjin kranten!

Als u het hele stuk wilt lezen dan kunt u via
www.toneeluitgeverijvink.nl de tekst bestellen en
toevoegen aan uw zichtzending.

Voor advies of vragen helpen wij u graag.

(@ info@toneeluitgeverijvink.nl

K 0725112407

Vroneey/ 1KY

“Samenspelen” is ons motto


http://www.toneeluitgeverijvink.nl/
mailto:info@toneeluitgeverijvink.nl

